
 Ushbu maqolada konchilik korxonasini loyihalashda 

qurilish materiallari, metall, energiya va mablag‘larni 

tejab sarflaydigan texnolgiyalarni qо‘llash, loyihani 

texnikaviy darajasini yuqori bо‘lishini va mahsulot sifatini 

har tomonlama oshirish yo’llari ko’rib chiqilgan.. 

Konchilik korxonalarini loyihalash - 

bu ijodiy jarayon bо‘lib, kon ishlarini 

kelajagini oldindan kо‘rishga intilishdir. 

Hozirgi davr sharoitida konchilik 

korxonalarini loyihalash ishlari, tabiiy 

resurslardan ratsional foydalanishga 

qaratilgan bо‘lib, foydali qazilmalarni qazib 

olishdan, kompleks qayta ishlov berib 

tayyor mahsulot olgunga qadar bо‘lgan 

jarayonlarni о‘z ichiga oladi. Shuning uchun 

hozirgi davrda, konchilik sanoatidagi, 

barcha foydali qazilmalardan tо‘liq 

foydalanish muommolarini hal etish 

masalasi dolzarb bо‘lib turibdi; shulardan 

konni ochishda chiqarilgan tog’ jinslardan 

boshlangan ag‘darmaga tashlangan tog’ 

jinslarigacha qazib olib, maydalangan 

rudani boyitish jarayonidagi chiqindilari, 

suv resurslari, qurilish maydonini 

qisqartirish va yerni rekultivatsiyalash kabi 

ishlarni ilmiy asosda о‘rganib ishlatishga 

jalb etish masalalarini hal etish kerak. 

Foydali qazilma konlarini qidirib 

topish va razvedka qilishga 30-40 % 

kapital qо‘yilma mablag‘lar ajratiladi va 20 

% ga yaqin mehnat resurslari jalb etiladi. 

Shu resurslarni asosiy qismi yer osti 

ishlarini olib borishga sarflangan. Yer osti 

usulini qо‘llab qazib olish, katta mehnat 

sig‘imi va kо‘p mablag‘ talab etadigan 

jarayondir. Shunday bо‘lishiga qaramasdan 

yer osti usulida qazib olinadigan rangli 

metallarni qiymati karyerlardan qazib 

olinadigan metallar qiymatiga nisbatan 

ancha yuqori. Shuning uchun yer osti 

usulida qazib olinadigan konlarni 

loyihalash muhim ahamiyat kasb etganligi 

uchun loyihalashda xatoga yо‘l qо‘yilsa 

kо‘p miqdordagi har xil resurslarni 

ortiqcha sarflanishiga olib keladi. Shu 

vaqtni о‘zida loyihalashda aniq, ishonchli 

yechimlar qabul qilish ham katta 

miqdordagi resurslarni tejab qolish 

imkonini beradi. 

Hozirgi davr talabi shundan iboratki 

barcha material, energiya va mehnat 

resurslarini minimal miqdorda sarflab, yer 

ostidagi zaxiralarni kompleks ishlatishga 

jalb etish va boshqa resurslarni muhofaza 

etish kabi murakkab masalalarni hal qilish 

uchun iqtisodiy-matematik modellash, 

electron hsioblash mashina(EHM)lari bilan 

hisoblash va avtomatizatsiyalashtirilgan 

tizimda loyihalash usullarini kengroq 

qо‘llanish zamon talabidir. Odatda 

rudniklarni о‘lchamlarini loyihalashda 

uning butun foydalanish muddatida 

о‘zgartirilmaydigan qilib qabul qilinadi va 

uni oldindan о‘zgartirish ham nazarda 

tutilmaydi. Loyiha hisoblariga kiritilgan 

konditsiyani hisoblash о‘lchamlari va 

rudnikni ishlab chiqarish kо‘rsatkichlari, 

shu jumladan, uning ishlab chiqarish 

quvvati loyihadagiga nisbatan 1,5-2 

barobar kо‘p yoki oz tomonga о‘zgarishi 

mumkin. Shuning uchun rudniklarni 

ishlatish natijalariga qarab loyihani ayrim 

о‘lchamlarini о‘zgartirish kerak bо‘ladi. 

Shaxta va rudniklarni loyihalashda 

imkoni boricha kam kapital mablag‘lar 

sarflash va ekspluatatsiya harajatlarni ham 

kam sarflagan holda, halq xо‘jaligiga zarur 

bо‘lgan foydali qazilmani kо‘proq qazib 

olishni optimal о‘lchamlarini loyihalashda, 

xatoga kamroq yо‘l qо‘yish, imkonlarini 

о‘rgatishdir. Bu, odatda yangi konlarni 

о‘zlashtirish hisobiga, yangi shaxtalar qurib 

ishga tushirish va ishlab turgan konlarni 

qayta loyihalab, qayta jihozlab, 

kengaytirish, yangi texnika bilan qayta 

qurollantirish hisobiga amalga oshirish 

mumkin. Bu yangi shaxtalarni qurishga 

nisbatan ancha arzonga tushadi. Shuning 

uchun ishlab turgan konlarni о‘lchamlarini 

muvofiqlashtirib, qayta loyihalash aktual 

masalalardan biridir. 

Bunday muhim vazifalarni bajarish 

uchun nafaqat loyihalash nazariyasini, 

amaliyotini chuqur bilish, balki bunday 

muhim muammolarni hal etishda 

iqtisoddagi va matematikadagi va boshqa 

bilimlarda erishgan yutuqlarini 

loyihalashga tadbiq etishiga, birinchi 

navbatda programmalashtirish, EHM va 

loyihalashni avtomatik tizimini qо‘llash 

zarur bо‘ladi, faqat shundagina loyihani 

yuqori sifatli bо‘lishi ta’minlanadi. Bunga 

misol qilib K-MINE dasturiy ta'minotini 

keltirish mumkin. Loyihada atrof muhitni 

muhofazalashga ham keng о‘rin ajratilishi 

kerak (1-rasm)

1-rasm. K-MINE innovatsion dastur orqali 

yer osti kon ishlari - 3D modellarni yaratish  

Loyihalash ishlarida, yangi yoki qayta 

kengaytirib jixozlanayotgan shaxta va 

rudniklarni muvofiq о‘lchamlarini aniqlash 

va tanlash bо‘lib, asosiy e’tibor qazilma 

zahirasi va rudnikni kon maydoni 

chegarasidagi rudani sifati, qazib chiqarish 

quvvati, rudnikni xizmat qilish muddati, 

konni ochish sxemasi va usullari, qazib 

olish tizimi, qо‘llaniladigan konchilik 

asbob-uskunalari va mashina - 

mexanizmlarni turi, qazib olinadigan ruda 

massasiga, texnologik xarakteristika, 

kapital qurilish ishlar hajmi, rudnikni 

qurish muddati va loyihada belgilangan 

qazib chiqarish quvvatini о‘zlashtirish 

muddati aniqlanadi. Bulardan tashqari 

ishlab turgan konchilik korxonasini 

texnikaviy-iqtisodiy kо‘rsatkichlari, 

rudnikni qurish uchun ajiratiladigan 

kapital xarajatlar miqdori, mehnat 

unumdorligi, qazib olinadigan ruda va 

tayyor mahsulotni tannarhi, kо‘riladigan 

foyda miqdori, kon ishlarini 

mexanizatsiyalash va avtomatizatsiyalash 

va energiya bilan ta’minlanish darajasi, 

kapital qо‘yilmalarni samaradorligi, 

xarajatlarni qoplash muddati, qazib 

chiqarishning rentabelligi va boshqalar 

loyihada о‘z aksini topgan bо‘lishi kerak. 

Konchilik sanoatini samarali ishlashi uchun 

loyihaning hamma yechimlari juda chuqur 

asoslangan bо‘lishi kerak. 

Yuqoridagi talablardan kelib chiqqan 

holda shaxta va rudniklar qurilishini, qazib 

chiqarish majmualari elementlarini 

loyihalashda birinchi navbatda kon 

ishlarini programmalashtirish, EHM va 

loyihalashni avtomatik tizimini qо‘llash 

zarur bо‘ladi, faqat shundagina loyihani 

yuqori sifatli bо‘lishi ta’minlanadi. Konning 

о‘lchamlarini hisoblash, yer osti 

inshootlarini va yer yuzasida bunyod 

etiladigan korxonaning faoliyati uchun 

zarur bо‘lgan bino inshoatlarni optimal 

о‘lchamlarini aniqlash yо‘llarini ham 

о‘rganish zarur. 

